
Guru Parampara Parichayah

ಗುರುಪರಂಪರಾಪರಿಚಯಃ

(ವಾರಾಣಸೀಸ್ಥ ಶ್ರೀಧ್ರುವೇಶ್ವರಮಠೀಯ ಗುರುಪರಂಪರಾಪರಿಚಯಃ)
ನಾರಾಯಣಂ ಪದ್ಮಭವಂ ವಸಿಷ್ಠಂ ಶಕ್ತಿ ಚ ತತ್ಪುತ್ರಪರಾಶರಂಚ .

ವ್ಯಾಸಂ ಶುಕಂ ಗೌಡಪದಂ ಮಹಾಂತಂ ಗೋವಿಂದಯೋಗೀಂದ್ರಮಥಾಸ್ಯ ಶಿಷ್ಯಂ
.. 1..

ಶ್ರೀಶಂಕರಾಚಾರ್ಯಮಥಾಸ್ಯ ಪದ್ಮಪಾದಂ ಚ ಹಸ್ತಾಮಲಕಂಚ ಶಿಷ್ಯಂ .

ತಂ ತೋಟಕಂ ವಾರ್ತಿಕಕಾರಮನ್ಯಾನಸ್ಮದ್ಗುರೂನ್ಸಂತತಮಾನತೋಽಸ್ಮಿ .. 2..
ವಿಪ್ರಾಗ್ರಣೀಂ ಜೋಧಪುರೀಯವಿಪ್ರವಂಶೋದ್ಭವಂ ಮಾನಗಿರಿಂಯತೀಂದ್ರಂ .

ಧ್ರುವೇಶ್ವರಸ್ಥಾಪಕಸದ್ಗುರೋರ್ಗುರುಂ ಶ್ರಿಯೋಽಧಿವಾಸಂ ಪ್ರಥಮಂ ಪ್ರಣೌಮ್ಯಥಾ
.. 3..

ಪಾಂಚಾಲಭೂದೇವಕುಲೋದ್ಭವಂ ತಂ ಪ್ರಣೌಮ್ಯಥಾಮೇಘಗಿರಿಂ ದ್ವಿತೀಯಂ .

ಧ್ರುವೇಶ್ವರಾಧೀಶಗುರುಂ ಯತೀಂದ್ರಂ ಶ್ರೀಭಾರತೀಯುಗ್ಮಸಮಾಶ್ರಯಂಚ .. 4..

ಅಥಾತ್ರ ಕಾಶ್ಯಾಂ ವಿಬುಧಾಶ್ರಯಾರ್ಥಂ ಧ್ರುವೇಶ್ವರಾಖ್ಯಂ ಭವನಂ ಭವಸ್ಯ .
ಸಂಸ್ಥಾಪಿತಂ ಯೈಶ್ಚ ಸಸಾಧುವಾದಂ ವಿದ್ಯಾವಿನೋದಾಯ ಸುವಿಸ್ತೃತಂ ತಂ .. 5..

ಪಂಚಾಂಬುದೇಶೀಯಸುವಿಪ್ರವಂಶಸಮುದ್ಭವಂ ರಾಮಗಿರಿಂ ತೃತೀಯಂ .

ಸಂಸ್ಥಾಪಕಂ ನೌಮಿ ತಪೋಽಧಿವಾಸಂ ರೇವಾಡಿನಾಮಾಂಚಲಜಾತರತ್ನಂ .. 6..

ಶ್ರೀಸಚ್ಚಿದಾನಂದಗಿರಿಂ ತುರೀಯಂ ತುರೀಯವರ್ಣಾಶ್ರಮಮಂಡನಂಚ .

ಯದ್ರಾಜಪುತ್ರೇಽಸ್ತಿ ಪುರಂ ಪ್ರಸಿದ್ಧಂ ಜಯಾಭಿಧಂ ತತ್ರ ಧೃತಾವತಾರಂ .. 7..

ಯೇನಾನ್ನಸತ್ರಾಣಿ ವಿನಿರ್ಮಿತಾನಿ ಸಪ್ತಾನಿ ಸತ್ಸೇವನತತ್ಪರಾಣಿ .

ಸಂಪ್ರೇರಯನ್ಭಕ್ತವರಾನ್ಸ್ವಕೀಯಾನನಂತಜನ್ಮೋದಿತಪುಣ್ಯಪುಂಜಾನ್ .. 8..

ಶಿಷ್ಯಂ ಹಿ ತೇಷಾಮಮರೇಶ್ವರಾಖ್ಯಂ ಧ್ರುವಾಧಿಪಂ ಪಂಚಮಮಾನತೋಽಸ್ಮಿ .
ಶ್ರೀಮನ್ಮನೀಶಾಖ್ಯಯತಿಂ ಚ ಷಷ್ಠಂ ಪಂಚಾಂಬುವಿಪ್ರಾನ್ವಯಲಬ್ಧಕಾಯಂ .. 9..

ಅದ್ವೈತವೇದಾಂತವಿಲಾಸಭಾಷ್ಯಕಾರೈರಥಾದ್ಯೈಃ ಸಮಧಿಷ್ಠಿತಂ ಯತ್ .

ನಿರಂಜನಂ ಪೀಠಮನಾದಿವಿದ್ಯಾಪ್ರಕಾಶಬಿಂಬಂ ಸಮಧಿಷ್ಠಿತಂ ಯತ್ .. 10..

ಯೋಗೀಂದ್ರಂ ತಮನಂತಪಾದನಿಲಯೇ ಲೀನಂ ಪ್ರಣಮ್ಯಾದರಾತ್
ಪೀಠಾಧೀಶಮಥಾಷ್ಟಮಂಯತಿವರಂ ಶ್ರೀಮನ್ನೃಸಿಂಹಂ ಭಜೇ .. 11..

ಅದ್ವೈತಂ ದುರಿತಾರ್ದನೇ ದ್ವಯಮಪಿ ಪ್ರತ್ಯಕ್ಷತೋ ಯತ್ಪದಂ

ಸತ್ಯಶ್ಚಾಪಿ ವಿಮೋಹಚೌರ್ಯಚತುರಾ ವಾಚೋ ಯದೀಯಾಸ್ತಥಾ .

ದತ್ತಾಶೇಷಜನಾಭಯೋಽಪಿ ನಿರತಃ ಸಂಸಾರನಿಃಶೇಷಣೇ
ಯಃ ಸೋಽಯಂಯತಿಭೂಪತಿರ್ವಿಜಯತೇ ಶ್ರೀಮನ್ನೃಸಿಂಹಾಧಿಪಃ .. 12..
ಬಾಲ್ಯಾದೇವ ತಿರಸ್ಕೃತಂ ಭವಸುಖಂಯೇನಾಶ್ರಿತಾ ಬ್ರಹ್ಮದೃಕ್
ಯಸ್ಮಿನ್ನಿತ್ಯಸುಖಾಂಬುಧೌ ಬುಧಜನಾಃ ನಿತ್ಯಂ ನಿಮಗ್ನಾಃ ಸದಾ .

ಕೀರ್ತಿರ್ಯಸ್ಯ ಸುವಿಸ್ತೃತಾ ಧವಲಿತಾ ಚಾನಿರ್ಜಗಂತಾದಿಹ
ಸೋಽಯನ್ನಃ ಪರಮೋ ಗುರುರ್ವಿಜಯತೇ ಶ್ರೀಮನ್ನೃಸಿಂಹಾಧಿಪಃ .. 13..
ಕಾಲಿಂದ್ಯಾಃ ಪುಲಿನೇ ವಿಶಾಲಭವನೇ ಪ್ರೋತ್ತುಂಗಶೃಂಗಾಂಕಿತೇ
ಯಸ್ಮಿನ್ನಾದನಿಬದ್ಧಯಂತ್ರಘಟಿಕಾ ವೈತಾಲಿಕೋ ರಾಜತೇ .

ವಿದ್ಯಾದಾನಪರಾಯಣೈರ್ಯತಿವರೈಃ ಶ್ರೀಮನ್ನೃಸಿಂಹಾಭಿಧೈಃ
ವಿದ್ಯಾಪೀಠಮಧಿಷ್ಠಿತಂ ಸುಲಲಿತಂ ಶ್ರೀವಿಶ್ವನಾಥಾಹ್ವಯಂ .. 14..

ಯಾಸ್ಮಿನ್ಸೌರಭಪೂರಿತಾ ಸುಫಲದಾ ರಮ್ಯಾ ಶುಭಾ ವಾಟಿಕಾ
ವಿಶ್ರಾಮಾರ್ಥವಿನಿರ್ಮಿತಾ ಕುಸುಮಿತಾ ಭೃತ್ಯೈಃ ಸದಾ ಸೇವಿತಾ .

ವಿದ್ಯಾಪಾಠಪರಾಯಣಾ ವಟುವರಾಸ್ತಸ್ಮಿನ್ವಸಂತೋಽವ್ಯಯಾಂ
ವಿದ್ಯಾಮಾಕಲಯಂತಿ ಹೇ ಬಹುವಿಧಾಂ ಧರ್ಮಾರ್ಥಮೋಕ್ಷಪ್ರದಾಂ .. 15..

ಮಧ್ಯೇ ವರ್ತುಲವೇಷ್ಟಿತೋ ಹ್ಯುಪವನೇ ವಿಶ್ರಾಮಕಾರ್ಯಾಲಯ-

ಸ್ತಸ್ಯಾಗ್ರೇ ಚ ವಿಶಾಲಯಜ್ಞಭವನಂಯನಿರ್ಮಿತಂ ನೂತನಂ .

ಛಾತ್ರಾಶ್ಚಾತ್ರ ಸದಾ ಚರಿತ್ರವಿಷಯೇಽಚಿಂತ್ಯಂಚಯಂಚೇತಸಿ
ಲೋಕಾಚಾರವಿಚಾರಚಾರುಚಪಲಾಶ್ಚಿನ್ವಂತಿ ಚಿನ್ಮಂಗಲಾಃ .. 16..
ತತ್ರಾರಾಚ್ಚ ವಿನಿರ್ಮಿತಃ ಸುಲಲಿತಃ ಶ್ರೀವಿಶ್ವನಾಥಾಲಯಃ
ಸಂನ್ಯಾಸಾಶ್ರಮನಾಮಕಂಚ ಭವನಂ ಧರ್ಮಾಥಿಭಿರ್ನಿರ್ಮಿತಂ .

ಸಾಯಂಪ್ರಾತರಖಂಡಶಾಸ್ತ್ರವಿಷಯೇಯಸ್ಮಿನ್ ರತಾಃ ಸಜ್ಜನಾಃ
ಶ್ರುತ್ವಾ ಶ್ರೌತವಚಶ್ಚತುರ್ಥಫಲದಂ ಸಾಧ್ಯಂ ಫಲಂಯಾಂತಿ ತೇ .. 17..

ದೇಹಲ್ಯಾಮಿತಿಸರ್ವಸಂಸ್ಕೃತಮಹಾವಿದ್ಯಾಲಯೋ ನಾಽಪರಃ
ಏವನ್ನಾಪರಮಸ್ತಿ ಸಾಧನಯುತಂ ಸ್ಥಾನಂ ಕ್ವಚಿಚ್ಛೋಭನಂ .

ಶ್ರೀವಿದ್ಯಾಯುಗಲಂ ಹಿಯತ್ರ ರಮತೇ ಶಶ್ವತ್ಸುಶಂಕಾರಕಂ
ಯಸ್ಯಾಽಯಂ ಸುನಿರೀಕ್ಷಕೋ ವಿಜಯತೇ ಶ್ರೀಮನ್ನೃಸಿಂಹೇಶ್ವರಃ .. 18..
ಕಾಶ್ಯಾಮಪ್ಯತಿವಿಸ್ತೃತಂ ಬುಧವರೈಃ ಸಂಸೇವಿತಂ ಸಾದರಂ
ವಿದ್ಯಾಪೀಠಮಧಿಷ್ಠಿತಂಚ ಸುಖದಂ ಗ್ರಂಥಾಲಯೋ ನೂತನಃ .
ದಿವ್ಯಂ ಯತ್ರ ವಿರಾಜತೇ ಹ್ಯುಪವನಂ ದೇವಾಲಯಂಚಾದಿಮಂ
ಯಸ್ಮಿನ್ವಿಶ್ವಗುರುರ್ಭವೋ ವಿಜಯತೇ ಶ್ರೀದಕ್ಷಿಣಾಮೂರ್ತಿಭೃತ್ .. 19..

ಆಸೀತ್ಪೂರ್ವಮಿದಂ ಸುಜೀರ್ಣಮಭಿತೋ ಧ್ವಂಸಾವಶೇಷಾಯಿತಂ
ಯತ್ರೇದಂ ಭವನಂ ನವಂ ವಿರಚಿತಂಯತ್ನೈಶ್ಚ ಯೇನಾತ್ಮನಃ .
ರಕ್ಷಾರ್ಥ ಹಿ ಸಮರ್ಪಿತಂ ಬಹುಧನಂ ಸದ್ಭಕ್ತವೃಂದಾರ್ಪಿತಂ
ಸೋಽಯನ್ನಃ ಪರಮೋ ಗುರುರ್ವಿಜಯತೇ ಪೀಠಾಧಿಪಶ್ಚಾಷ್ಟಮಃ .. 20..
ಯಂ ಭಕ್ತಾಃ ಸಮುಪಾಸತೇ ಸುಮನಸಾ ಸ್ವಾಭೀಷ್ಟಸಂಸಿದ್ಧಯೇ
ಸ್ವಾತ್ಮಾನಂದವಿವೃದ್ಧಯೇಽಪಿಯಮಿನೋ ವೈರಾಗ್ಯರಾಗಾನ್ವಿತಾಃ .
ಸಚ್ಛಾಸ್ತ್ರಾಂಬುಧಿಪಾರಗಾ ಅಪಿ ಸದಾ ಸ್ತುನ್ವಂತಿ ಯಂ ಸಾದರಂ
ವಂದೇಽಹಂ ತಮಖಂಡಬೋಧವಿಭವಂ ಶ್ರೀಮನ್ನೃಸಿಂಹ ಗುರುಂ .. 21..

ರಾಮಾನಂದಗಿರಿಂ ಗಿರಂತಮನಿಶಂ ಬ್ರಾಹ್ಮೀಂ ಗಿರಂ ಸಾದರಂ
ವಿದ್ಯಾಧೀಶ್ವರಮುತ್ತರಾಪಥಧರಾವಿಪ್ರಾತ್ಮಜಂ ಸಪ್ತಮಂ .

ರಾಜಸ್ಥಾನಧರಾಮರಾನ್ವಯಭವಃ ಶ್ರೀಮನ್ಮಹೇಶಾಧಿಪಃ
ಪೀಠಾಧೀಶ್ವರಚಕ್ರವರ್ತ್ಯನುಪಮಃ ಸಂರಕ್ಷಕೋ ರಾಜತೇ .

ಜ್ಞಾನಂಯಸ್ಯ ನವಾನವಂ ಸುವಿಮಲಂ ವೈದೇಶಿಕಂ ದೈಶಿಕಂ
ಮರ್ತ್ಯಾನಾಂ ಪ್ರಹಿನಸ್ತಿ ದರ್ಪಭರಿತಂ ಹ್ಯಜ್ಞಾನಮೇಕಾಂತತಃ .. 22..
ಯೇಷಾಂಚಾಮೃತಪೂರಿತಾಂ ಮೃದುಗಿರಾಂ ಶ್ರುತ್ವೈವ ಮುಕ್ತಿಪ್ರದಾಂ
ಮುಂಚಂತೋ ಭವಬಂಧನಂ ಮುನಿಪಥಂ ಪ್ರಾಯಾಂತಿಂ ಭಕ್ತಾಭೃಶಂ .

ತೇಷಾಂ ಸಜ್ಜನಚೇತಸಾಂ ಶ್ರುತಿವಿದಾಂ ಸಂಪ್ರಾಪ್ಯ ಸಂರಕ್ಷಣಂ
ವಿಶ್ವಾಸಃ ಖಲು ನಃ ಸಮುನ್ನತಿಪದಂ ಪ್ರಾಪ್ಸ್ಯಂತಿ ಪೀಠಾದಯಃ .. 23..
ಭಾಲೇ ಯಸ್ಯ ಸುಶೋಭಿತಂ ಸುಭಸಿತಂ ತಾಪಾಪಹಂ ಚಂದನಂ
ವಸ್ವಾಧಿಕ್ಯಶತಂ ಗಲೇ ವಿಲುಲಿತಂ ರುದ್ರಾಕ್ಷಮಾಲ್ಯಂ ಸದಾ .

ಕೌಶೇಯಶ್ಚ ಯ ಸುಪ್ರಭಾಸಿತಮತೋ ಬಾಲಾರ್ಕಕಾಂತಂ ವಪು-
ಸ್ತಂ ವಂದೇ ನವಮಂ ನಿರಂಜನಪತಿಂ ಶ್ರೀಮನ್ಮಹೇಶಾಧಿಪಂ .. 24..

ತ್ಯಕ್ತ್ವಾ ದುಃಖಾವಲೋಢಂ ಭವವಿಭವಮುಖಂ ಶೈಶವಾದೇವಪೂರ್ಣಂ
ಯೈರಾಚಾರೈಃ ಸ್ವಕೀಯೈರಥ ಸುಜನಮನಸ್ತೋಷಪೋಷೌ ಜುಷಾಣಂ .

ದಿವ್ಯಂ ವಿಜ್ಞಾನಮಾಧ್ಯಾತ್ಮಿಕಮಖಿಲಸುಖಾಭಾಸಮೂಲಂ ಹ್ಯಧೀತಂ
ತಂ ಕೃಷ್ಣಾನಂದಪಾದಂ ವಯಮಭಿನವಮಾಚಾರ್ಯವಯಂ ಭಜಾಮಃ .. 25..
ನಾನಾವಿದ್ಯಾನಿವಾಸಂ ನವಯುಗಯುವಕೋತ್ಸಾಹವಾದಸ್ವಭಾವಂ
ಶ್ರೌತಸ್ಮಾರ್ತಾದಿಕರ್ಮಸ್ವವಿರತನಿರತಂ ಬ್ರಹ್ಮವಿದ್ಯಾವಿಲಾಸಂ .

ನಿತ್ಯಂ ಗೀರ್ವಾಣವಾಣೀವಿಪಿನಹೃತಸುಧಾಸೌರಭಾಪೂರಿತಾಸ್ಯಂ
ಕೃಷ್ಣಾನಂದಂ ಗಿರಿಂ ತಂ ವಯಮಭಿನವಮಾಚಾರ್ಯವಯಂ ನಮಾಮಃ .. 26..
ಯದೀಯವಾನಿರ್ಝರಿಣೀ ಸಮುಜ್ಝಯತ್ಯುಪೇತಚೇತಃ ಕಲುಷಾಣ್ಯಶೇಷತಃ .
ತಮಃ ಸಮುದ್ಧ್ಯ ದದಾತು ಸದ್ಧಿಯಂ ನೃಸಿಂಹಸಂಜ್ಞೋಯತಿವಾಸವಃ ಸ ವಃ .. 27..

ಗುರುಪರಂಪರಾಪರಿಚಯಃ

ಇತಿ ಗುರುಪರಂಪರಾಪರಿಚಯಃ ಸಪೂರ್ಣಃ .

